
ЧЫТАЙЦЕ Ў НУМАРЫ:

Вось табе, бабуля, 
і Юр’еў дзень
Зямельны падатак 
для жыхароў Пухавіцкага 
раёна павышаны ў 2 
разы.  Аналіз падставаў 

такога скачка падатковай 
нагрузкі ў раёне. 

Атрута едзе 
ў Беларусь
Ці стане Рэспубліка 
Беларусь месцам утылізацыі 
украінскіх запасаў 
сапсаваных ядахімікатаў? 

Мінск 
ці Мар’іна Горка

Тэмай гэтага нумара 
стала пытанне вектара 
далейшай арыентацыі ў 
развіцці Свіслачы і рэгіёна: 
спадарожнік сталіцы ці 
інтэграцыя ў гаспадарку 
Пухавіцкага раёна. Першыя 
падставы для роздумаў ужо 
ёсць. 

Ёсць падставы 
для гонару

Нашыя спартсмены 
ўсё часцей дэманструюць 
цудоўныя вынікі сваіх 
выступаў. 

Пасёлкі Свіслач і Дружны ад пачатку будаваліся 
з разлікам на моцныя сувязі са сталіцай. Да прыкладу, 

нават сёння асноўныя спажыўцы электраэнэргіі ЦЭЦ-5  
месцяцца ў Мінску а не ў Мар’інай Горцы.  Нават інтэрвал 
руху маршрутак да сталіцы складае 7-10 хвілін замест 

30-45 да райцэнтру. Натуральна, што жыхары Свіслачы 
і Дружнага ўжо каторы год абмяркоўваюць уключэнне 

пассавета ў склад Мінскага раёна.
Не дзіўна прадбачыць, што з далейшым развіццём нашай 
тэрыторыі, сувязі з райцэнтрам будуць толькі слабець. 
З 2009 года гэта знайшло адлюстраванне і ў афіцыйных 

планах развіцця дзяржавы. У зацверджанай схеме 
развіцця Мінскай прыгараднай зоны Свіслач і Дружны 
уключаны ў план. Мар’інай Горцы ў дакуманце месца 

не знайшлося.

Забавы Забавы 
картографаўкартографаў

Прайшло не так ба-
гата часу з моманту, як 
раённыя саветы дэпу-
татаў Мінскай вобласці 
атрымалі права павяліч-
ваць стаўкі зямельнага 
падатку. У раёнах гэтым 
паспяхова скарысталі-
ся. Кожны раённы савет 
дэпутатаў ў снежні 2008 
года прыняў рашэнне 
пра павялічэнне падат-
ковай нагрузкі на сваіх 
тэрыторыях. Не выклю-
чэнне і Пухавіцкі раён.  
Рашэннем райсавета ад 
29.12.2008 № 129 «Пра 
раённы бюджэт на  2009  
год» устаноўлены новыя 
стаўкі  зямельнага падат-
ку. І тут нашыя дэпутаты 
па сапраўднаму адзначы-
ліся. Яны паказалі, што 
для любімых выбарш-
чыкаў ім нічога не шкада: 
падатак на зямлю для 
грамадзян павялічаны у 
2 разы. З 22 раёнаў воб-
ласці толькі ў 6 рашэннях 
райсаветаў фігуруюць 
падобныя лічбы. У 
сярэднім па вобласці 
падатак вырас кры-
ху больш 
чым на 

50%. Найбольшыя пад-
вышэнні датычны гара-
доў (Барысаў, Салігорск), 
альбо тэрыторый па-
вышанай прываблівасці 
(тэрыторыі Лагойскага і 
Мінскага раёнаў). Асобна 
стаіць Крупскі раён, які па 
прычыне малалікасці на-
сельніцтва і дэпрэсіўнага 
стану эканомікі спрабуе 
хоць такім чынам саб-
раць сродкі ў мясцовы 
бюджэт. Аднак, калі па-
раўноўваць нашую тэры-
торыю з астатнімі 6-ю, 
дзе рэзка вырас падатак 
пачынаюць з’яўляцца пы-
танні.  Гледзячы на спра-
ваздачы райвыканкаму,  
наш раён нельга аднесці 
да стану “дэпрэсіўных тэ-
рыторый”. Усюды кажац-
ца пра поспехі раённай 
гаспадаркі й новыя да-
сягненні. Значыць пры-
ваблівы? І людзі стаяць 
у чэргах па нерухомасць 
і зямельныя надзелы? 
Дзіўна, але апошнія аўк-
ц ы ё н ы 

па продажы зямлі сведча-
ць пра ішае: Дукорскі с.с., 
напрыклад, ужо больш за 
паўгады не можа прадаць 
шматпакутныя надзелы 
ў Энэргіі. Можа ў нас на-
столькі выбітная інфра-
структура? Даруйце, але 
нават Мар’іна Горка, на 
маю думку не дацягвае 
па інфраструктурнаму 
развіццю да таго ж Ба-
рысава ці Салігорска. 
Дзіўна. 

Яшчэ больш дзіўна 
становіцца, калі пагляд-
зець на іншыя лічбы. І 
параўнаць іх з дадзенымі 
іншых раёнаў. У ападатка-
ванні юрыдычынх асобаў 
наш раён прытрымліва-
ецца “сярэднеабласных” 
лічбаў падвышэння па-
датку. Аднак ёсць два іс-
тотных адрознення:

1. Больш за палову 
раёнаў вобласці ЗНІЗІЛА 
стаўкі падаткаў для прад-
прыемстваў, якія рэалі-
зуюць інвестпраекты па 
пабудове вытворчасцяў 
і, адпаведна, стварэн-
ню новых працоўных 
месцаў. Для інвестараў 
стаўкі падатку будуць 
нават МЕНЬШЫМІ чым 
ў 2008 г. У Пухавіцкім 
раёне таксама узгадалі 
пра гэтую катэгорыю 
юрыдычыных асобаў.  
Для іх зрабілі ласку ў вы-

глядзе непадвышэння 

Зямля   
З 1 ліпеня ў Пухавіцкім раёне 
падатак на зямлю для грамадзянаў 
павышаецца ў 2 разы

Менавіта так, на думку чыноўнікаў Пухавіцкага РВК і дэпутатаў раённага Савета 
выглядае зямля пад прыватнай забудовай жыхароў раёна

На днях прошла информация о том, то в лесах 
Пуховиччины восстановили землянки партизанского 
отряда Ваупшасова. Новости о восстановлении па-
мятных мест партизан можно было бы только пора-
доваться.  Тем более, что в центральной и восточной 
части нашей страны, в отличие от западных областей 
партизанское движение было действительно народ-
ным и мощным.

Однако, впечатление портит биография героя. 
Станислав Алексеевич Ваупшасов (настоящее имя 
Stanislovas Vaupšas) родился в 1899г. в Литве. В на-
чале 20-х годов был заброшен в Западную Беларусь 
для организации антипольского партизанского дви-
жения. Воевал в отрядах КПЗБ (компартии западной 
Беларуси), которые, как известно, начали свой бое-
вой путь с уничтожения... антипольских беларуских 
эсеровских партизанских соединений. В 1927 вер-
нулся в СССР. С 1931 — один из руководителей строи-
тельства Беломорканала. При сторительстве данного 
канал, протяжённостью 227 километров, погибло от 
60 до 200 тысяч человек (в основном политзаключён-
ные). В конце 30-х успел поучаствовать в Испанской 
гражданской войне. С 1939 года работает в системе 
ОСНАЗ НКВД – структуры, которая занималась унич-
тожением «вражеских элементов» на освобождён-
ных Красной Армией территориях.

В 1942 году в связи с «отсутсвием единого центра 
управления партизанским движением» 

на территорию Беларуси забрасы-
вается 18 отрядов из числа офице-

ров НКВД. Один из крупнейших 
возглавляет Ваупшасов. Свой 
боевой путь в Беларуси он на-
чал с…. расстрела неподконт-
рольной Москве партизанской 
группы из числа «окруженцев» 
(это упоминает сам Ваупшасов 

в своей книге «Записки чекиста» глава “Бро-
сок в Минскую зону”). В лесах Пуховиччины отряд 
Ваупшасова обосновался с конца 1942 г. Несмотря 
на то, что все товарищи были офицерами НКВД от-
ряд взял название «Местные». “Местные” и выпол-
няли роль НКВД в партизанских отрядах региона. На 
счету соединения – 6 боестолкновений с немцами за 
3 года “партизанки”. Все остальные акции на счету 
местных не по названию а по духу партизан. Зато в 
активе Ваупшасова приказ о расстреле 27 юношей и 
девушек (старшему 17 лет), которые в 1943 году буду-
чи членами СБМ решили уйти в партизаны. 

После войны Ваупшасов вернулся в Моску, где 
занимал руководящие должности в системе НКВД-
МГБ. Но, почему-то, боялся возвращаться даже на 
неделю, даже в коммунистическую Литву.

Возникает вопрос: «А тот ли опыт воспеваем?» 
Неужели в партизанском крае коим была Пухович-
чина, не нашлось другого достойного подражания 
примера партизанского лидера? Чему научит изу-
чение истории человека, который отрёкся от своего 
народа (даже сменил фамилию) и всю жизнь работал 
в карательных органах. В том числе, в самые страш-
ные 30-е и 50-е годы. Не знаю, как Вам, но мне если 
честно, будет немного не по себе от посещения зем-
лянки этого видного деятеля органов НКВД.

С. Осипенко, посёлок Руденск

Что ставим мы Что ставим мы 
в примерв пример

жадаеце 
выказаць сваю 

думку ў калонцы? 
дасылайце тэкст 
на адрас: 

sviesnik@gmail.com

Навіны рэгіёнаНавіны рэгіёна
Маё меркаванне

Раён
Падатак на 

нерухомасць
Зямельны падатак 

(юрасобы)
Зямельны падатак (землі 

с.г. прызначэння)

Падатак на 
нерухомасць (фіз. 

ас.)

зямельны падатак для 
грамадзян

Бярэзінскі +30% для арг. з-за меж Мінскай вобл. +50% 

Барысаўскі +50% +100% у г. Барысаў
+30% па-за межамі горада +20% +50% у г. Барысаў

+30% па-за межамі горада
+100% у г. Барысаў
+30% па-за межамі горада

Вілейскі +60% (з выключэннямі) +60% (з выключэннямі) +50%

Валожынскі +50% (з выключэннямі)
+100% для арг., з іншых р-наў +20% +50% (з выключэннямі)

Дзяржынскі +50% +50% (з выключэннямі) +20% +50%
Клецкі +50% +50% +50%
Копыльскі +30% +20% +20%
Крупскі +100% (з выняткамі) +100% (з выняткамі) +100% (з выняткамі)

Лагойскі +30% у населеных пунктах
+100% (па-за межамі НП)

+100%(па-за межамі НП)
+30% у населеных пунктах +50% +100% (па-за межамі НП)

+30% у НП
Любанскі +30% +30% +30%

Маладэчанскі +50% +100% (па-за межамі НП)
+30% у населеных пунктах +50% (з выключэннямі) +50%

Мінскі +50% +20% +100%
Мядзельскі +15% +20% +20% +50% +20%
Нясвіжскі +50% +50% +50% +50% +50%
Пухавіцкі +50% +30% +100%
Слуцкі +50% +50%
Смалявіцкі +50% +100% +20% +50% +80%
Салігорскі +30% +100% (з выключэннямі) +100% (з выключэннямі) +100% (у гарадах) +100% (у гарадах)
Старадароскі +70% 70% (з вялікімі выключэннямі) +70% +50% +70%
Стоўбцаўскі +50% +30% +20% +30%
Уздзенскі +50% +50% +50% +30% +50%
Чэрвеньскі +50% +20% +50%

вышэйузгаданых падат-
каў. Папраўдзе, падвы-
шаць падаткавы ціск на 
інвестараў — гэта ісці 
насуперак дзяржаўным 
праграмам прыцягнення 
інвестыцый і развіцця 
малых населеных пун-
ктаў. Таму няма нічога 
дзіўнага такой шчодрасці 
раённых дэпутатаў.

2. Практычна кожны 
раён вобласці ў рашэн-
нях сваіх саветаў фіксуе 
мэтавасць сродкаў ад 
павышэння зямельна-
га падатку й падатку на 
нерухомасць. Яны ма-
юць ісці на аднаўленне 
ўрадлівасці глебаў альбо 
на добраўпарадкаванне 
тэрыторый і развіццё ін-
фраструктуры. Пухавіцкі 
раён і тут вызначыўся. 
Дэпутаты райсавета не 
палічылі патрэбным 
указваць мэты, на якія 
пой дуць сабраныя срод-
кі. Гэта азначае, што 
арганізацыі і фізічныя 

асобы любога іншага 
раёна пры сплаце падвы-
шаных падаткаў могуць 
разлічваць на пэўныя 
паляпшэнні у выглядзе 
упарадкавання тэрыто-
рыі, развіцця мясцовых 
дарог і г.д. У Пухавіцкім 
раёне усе мусяць проста 
плаціць. А запытвацца 
“на што пойдуць нашыя 

грошы” не варта. Рай-
выканкам разумны, яму 
лепш бачна.

Падобныя адрознен-
ні, наводзяць на думку, 
што “не ўсё так добра 
ў Дацкім каралеўстве”. 
Падобна, нашаму райвы-
канкаму, нягледзячы на 
цудоўныя справаздачы 
пра развіццё тэрыторыі, 
шалёна бракуе грошай. 
І дзіры ў бюджэце інсу-

юць адразу ў некалькіх 
галінах. Іначай, дэпутаты 
проста указалі бы мэту, 
на якую маюць выдат-
коўвацца сродкі. Другім 
аргумантам на карысць 
дапушчэння ёсць той 
факт, што больш за 70% 
жыхароў раёна жыве 
ў прыватных дамах на 
сваіх участках. Адпавед-

на яны падпадаюць пад 
сплату удвая павялічана-
га зямельнага падатку. А 
калі сюды дадаць мінскіх 
дачнікаў, то колькасць 
плацельшчыкаў магчыма 
перавысіць і колькасць 
насельніцтва Пухавіччы-
ны. А гэта — ужо досыць 
істотная сума грошай. 

Можна і запярэчыць, 
маўляў, глядзіце, падатак 
на сельгасземлі падвы-

шаны усяго на 30% а для 
юрасобаў на землі інша-
га прызначэння ўсяго на 
50%. Адказ вельмі про-
сты. Сельгасвырабнікі 
нашага раёна — далёка 
не лідары ў сваёй галіне. 
Дастакова паглядзець на 
расклад працэсаў гас-
падарчага суда Мінскай 
вобласці: рэдкі тыдзень 
праходзіць без спробаў 
выбіць даўгі ў аднаго з 
СПК Пухавіччыны. Калі 
для, кажучы дыплама-
тычна, “маючых часовыя 
эканамічныя цяжкасці” 
аграрыяў істотна падня-
ць падаткі, то банкруц-
тваў сельгасвырабнікоў 
не пазбегнуць. А гэта не 
толькі эканамічныя праб-
лемы, але і загроза для 
кіраўніцтва райвыкан-
каму. За такія паказчыкі 
чыноўнікі могуць паз-
бавіцца крэслаў. Што да 
прадпрыместваў — іх не 
так багата. Арганізацыі, з 
тэрыторыі прампляцоўкі 

ў Свіслачы й Дружным — 
прыбытковыя. Яны з 
лёгкасцю заплацяць па-
датак. Але, калі падвы-
шэнне складзе “большы 
за нармальны паказчык”, 
могуць запытацца “чаму 
і куды пойдуць грошы?” 
Ізноў “незручнае” для 
раённых чыноўнікаў пы-
танне.

Таму прымусіць пла-
ціць маўклівае насель-
ніцтва — значна больш 
зручна й бяспечна для 
кар’еры чыноўніка раён-
нага масштаба.

Магчыма, вышэйзга-
данае пра стан раённай 
эканомікі ўсяго толькі 
дапушчэнне. Рэальнас-
ць у наступным: кожны 
ўладальнік зямлі ў Друж-
ным, Свіслачы ці любым 
іншым населеным пун-
кце Пухавіцкага раёну з 
1 ліпеня будзе плаціць 
удвая большы зямель-
ны падатак параўнаўча з 
2008 годам. 

 пазалацела

Зводная табліца змен падатка на нерухомасць і зямельнага падатку, якія былі ўнесены райсаветамі

У Пухавіцкім раёне усе мусяць 
проста плаціць і не запытвацца 
“на што пойдуць нашыя грошы”

Беларускі й Украінскі ўрад 
дамаўляюцца наконт захоўвання 
прыроднага газу, які належыць 
Беларусі ў украінскіх газасховіш-
чах. Папярэднія дамоўленасці на 
гэты конт дасягнуты  ўчора ў 
Чарнігаве па выніках 16-га па-
сяджэння беларуска-ўкраінскай 
міжурадавай камісіі па гандлёва-
эканамічным супрацоўніцтве.

Першы намеснік прэм’ер-
міністра Беларусі Уладзімір 
Сямашка, які ўзначальвае бела-
рускую дэлегацыю, пацвердзіў, 
што рэспубліка зацікаўлена ў 
размяшчэнні свайго прыроднага 
газу ва ўкраінскіх ПСГ у бліжэ-
йшай перспектыве. Паводле 

інфармацыі БелТА гаворка ідзе 
пра 2-3 млрд. куб.м на год. Ук-
раінскія крыніцы (УНІАН і канал 
24) называюць лічбы ў 3-4 міль-
ярда кубоў.

На пасяджэнні камісіі бакі 
падпісалі план мерапрыемстваў 
па рэалізацыі мемарандума па-
між урадамі і нацбанкамі Бела-
русі і Украіны аб выпрацоўцы 
сістэмы мер па інтэнсіфікацыі 
двухбаковага гандлёва-эка-
намічнага супрацоўніцтва ва 
ўмовах сусветнага фінансавага 
крызісу. Мемарандум падпі-
саны 20 студзеня 2009 года 
кіраўнікамі дзвюх дзяржаў.

Пры гэтым было адзначана, 
што асаблівае значэнне Бела-
русь і Украіна надаюць супра-
цоўніцтву ў паліўна-энерге-
тычнай сферы. Міністэрствам 
паліва і энергетыкі дзвюх краін 

дадзена даручэнне да канца 
2009 года правесці чарговае 
пасяджэнне сумеснай рабо-
чай групы па супрацоўніцтве ў 
энергетычнай сферы, на якім 
плануецца разгледзець пытанні 
забеспячэння электраэнергіяй, 
паставак газу, удзелу ў сумес-
ных энергетычных праектах, 
асваення альтэр-
натыўных крыніц 
энергіі і ўкаранен-
ня энергазбера-
гальных тэхнало-
гій. 

Савет выканаўчых дырэкта-
раў Сусветнага банка зацверд-
зіў прадастаўленне Рэспубліцы 
Беларусь пазыкі ў памеры $125 
млн. для фінансавання праекта 
“Павышэнне энергаэфектыўнас-
ці” коштам $193,1 млн. Пра гэта 
паведаміла дзяржаўнае агенцтва 
БЕЛТА.

Мэта гэтага праекта — па-
вышэнне энергаэфектыўнасці 
пры вытворчасці цяпла і элект-
раэнергіі ў шэрагу гарадоў Бе-
ларусі. “На сённяшні дзень гэта 
самая буйная пазыка, якую мы 
прадаставілі Рэспубліцы Бе-
ларусь, — адзначыў дырэктар 
аддзела Украіны, Беларусі і Мал-
довы Сусветнага банка Марцін 

Райзер. — Мы падтрымліваем 
урад Беларусі ў яго рабоце, на-
кіраванай на павышэнне энер-
габяспекі, скарачэнне выкідаў 
вугляроду і стварэнне асноў 

канкурэнтаздольнасці і росту за 
кошт павышэння энергаэфек-
тыўнасці”.

Асноўнай задачай праекта 
з’яўляецца пераўтварэнне дзе-

ючых ацяпляльных кацельняў, 
размешчаных у шэрагу гарадоў 
Беларусі, У ЦЭЦ. У выніку, на 
аснове сучасных газатурбінных 
установак і газаматораў будзе 
атрымана каля 90 МВт дадатко-
вай электрычнай магутнасці. Ча-
каецца, што эфектыўнасць вы-
творчасці цяпла і электраэнергіі 
на аб’ектах праекта павялічыцца 
на 30 працэнтаў. Паводле па-
пярэдніх падлікаў, штогод будзе 
зэканомлена каля 90 млн.куб.м 
прыроднага газу, што прывядзе 
да скарачэння выкідаў СО2 на 
165 тыс.т у год.

Праект будзе рэалізаваны 
РУП “Белінвестэнергазберажэн-
не”, падсправаздачным дэпар-
таменту па энергаэфектыўнасці 
Дзяржаўнага камітэта па стан-
дартызацыі Беларусі, які адказ-
вае за Нацыянальную праграму 

па энергазберажэнню.
Пазыка Сусветнага банка 

будзе прадастаўлена на ўмо-
вах пагашэння на працягу 16 
гадоў з адтэрміноўкай выплат 
асноўнай сумы доўгу на 6 га-
доў. Рэалізацыя праекта, што 
фінансуецца Сусветным бан-
кам, пачнецца ў 2009 годзе і 
зойме 5 гадоў.

Рэспубліка Беларусь стала 
членам Сусветнага банка ў 1992 
годзе. За гэты час краіне было 
выдзелена $443 млн. на рэаліза-
цыю васьмі праектаў. Падтрым-
ка накіравана на стымуляванне 
росту даходаў насельніцтва, пры 
гэтым асаблівая ўвага ўдзяля-
ецца павышэнню дабрабыту 
неабароненых катэгорый, вы-
рашэнню экалагічных праблем 
глабальнага значэння і задач у 
сферы эрегетыкі. 

Сродкі на 
зялёную энэргію
Беларусі выдзелілі сродкі на праекты 
па падвышэнню энэргаэфектыўнасці

Запасемся газам
Украіна дапаможа 
Беларусі зрабіць 
запасы газа

Рэалізацыя праекта 
дазволіць Беларусі 
штогод эканоміць 
да 90 млн.куб.м 
прыроднай газы

Рэспубліка Беларусь з 1 лі-
пеня 2009 года атрымае статус 
наглядальніка ў Савеце дзяржаў 
Балтыйскага мора. Аднагалос-
нае рашэнне аб гэтым прыня-
та міністрамі краін - членаў 
СДБМ на праведзенай у Даніі 
15-й міністэрскай сесіі Савета 
дзяржаў Балтыйскага мора.

У СДБМ уваходзяць 10 краін 
Еўропы, прадстаўніцтва Еўра-
камісіі а таксама РФ. Апошнім 
часам Расійская Федэрацыя 
“незручна” адчувае сабе ў Саве-
це. Прычына - рознагалоссі па 
асноўных пытаннях практычна 
з усімі краінамі удзельніцамі. 
Расійскія дыпламаты цягам 
2007-2009 года фактычна аб-
межавалі свой удзел у СДБМ.  

Беларусь прымаюць 
ячшэ ў адну 
еўраструктуру

Дэінтэграцыя

Таварыства з абмежа-
ванай адказнасцю “Белэ-
катэхніка” “пераехала” са 
сталіцы ў Свіслач напры-
канцы 2007 года. Фірма 
займалася аптовым і 
раздробным продажам 
ветерынарных прэпа-
ратаў. За час існавання, 
кампанія развілася з 
дробнага прадаўца да 
аднаго з наймацнейшых 
удзельнікаў рынку. Мае 
свае склады халоднага 
захавання прадукцыі, 
збудаваныя у 2005-2006 
гадах.

Увосень мінулага 
году кіраўніцтва прад-
прыемства вырашыла 
перайсці ад гандлёвай 
дзейнасці да вырабні-
чай. У якасці асноўнай 
прадукцыі абралі колькі 
найменняй ветпрэпа-
ратаў а таксама замя-
няльнік цэльнага малака 

(выкарыстоўваецца ў 
жывёлагадоўлі). Абра-
ная прадукцыя зболь-
шага не выраблялася 
ў нашай краіне (альбо 
выраблялася ў малых 
колькасцях). Сыходзячы 
з гэтага, прадпрыемства 
звярнулася па частковае 
дзяржаўнае фінанса-
ванне праекта ў межах 
нацыянальнай праграмы 
імпартазамяшчэння.

На рэалізацыю дад-
зенага інвестпраекта 
плануецца выдзяленне 
сродкаў з адмысловага 
фонду абласнога бюд-
жэта. Поўны каштарыс 
не агалошваецца, але 
паводле інфармацыі 
Свіслацкага інтэрнэт-
партала (svislac.belarda.
org), ён складе блізу 
4-4,5 млрд. беларускіх 
рублёў.

У агуле, сёлета ў 
вобласці плануецца 
рэалізаваць 15 імпарта-
замяшчальных праекта. 
На стварэнне новых вы-
творчасцяў плануецца 
выдзяліць блізу 30 млрд. 
беларускіх рублёў. 

Нягледзячы на  
крызу, ў Свіслачы 
засноўваецца 
новая вытворчасць

Жыхары наваколь-
ных вёсак, а таксама 
часткова, прыватна-
га сектара Свіслачы і 
Дружнага маюць жы-
вёлу і расцяць для сабе 
гародніну. Гэта значная 
дапамога сямейнаму 
бюджэту.

Сёлета, магчыма, 
такі від дзейнасці стане 
і прыбытковым. Урад 

выдзяляе дадаткова 
больш за 18 мільёнаў 
даляраў на выплату 
надбавак за пастаўку 
прадукцыі з асабістых 
падсобных гаспадарак 
з бюджэту 2009 года. У 
нацыянальнай валюцен 
сума складае Br52,7 
млрд. Аб гэтым на су-

месным пасяджэнні 
палат Нацыянальнага 
сходу паведаміў віцэ-
прэм’ер Беларусі Іван 
Бамбіза.

У Беларусі 1 млн. 
107 тыс. асабістых пад-
собных гаспадарак, у 
якіх налічваецца 278 
тыс. галоў буйной рага-
тай жывёлы, у тым ліку 
225 тыс. кароў, больш 
як 900 тыс. свіней.

“Асабістыя падсоб-
ныя гаспадаркі адыгры-
ваюць істотную ролю ў 
забеспячэнні харчовай 
бяспекі краіны”, - заявіў 
намеснік прэм’ер-мініс-
тра. У такіх гаспадарках 
у 2008 годзе было ат-
рымана 5,3 працэнта 
збожжа ад агульнага 
валавога збору, 87 
працэнтаў бульбы, 77 
працэнтаў агарод-
ніны, 34 працэнты 
яек, 17 працэнтаў 
малака. Па выніках 
2008 года вытвор-
часць прадукцыі ў 
асабістых падсобных 

гаспадарках у фактыч-
ных цэнах склала 27,9 
працэнта агульнай уд-
зельнай вагі.

Ужо цяпер Мініс-
тэрства эканомікі вы-
значыла гандлёвую 
надбаўку ў памеры не 
больш як 15 працэн-
таў ад цаны вытворцы 
на камбікармы, што 
прадаюцца грамадзя-
нам. Кіраўнікам сель-
г а с п р а д п р ы е м с т в а ў 
даручана выдзяляць 
асабістым падсобным 
гаспадаркам участкі 
для нарыхтоўкі сена з 
першага ўкосу ў коль-
касці не меншай за 1 т 
на карову.

Сродкі на надбаўкі 
маюць паступіць ў Пу-
хавіцкі раён не пазней 
за пачатак жніўня 2009 
года. А далей, ці дойду-
ць гэтыя сродкі да люд-
зей, будзе ўжо залежаць 
выключна ад мясцовых 
чыноўнікаў. 

Урад выдзяліў грошы 
на выплаты надбавак 
за пастаўкі сельгаспрадукцыі 
з прыватных гаспадарак.

Інвестыцыі 
ў вытворчасць

Грошы 
за гародніну

Раённы суботнік жы-
хары Дружнага і Свісла-
чы прысвяцілі упарадка-
ванню сваіх пасёлкаў. У 
Дружным на пляцоўцы 
блізу дома культуры 
заклалі новы парк, упа-
радкавалі дваравую тэ-
рыторыю новага дома, 
які быў здадзены ў экс-
плуатацыю напрыканцы 

2008 года. Што да парку, 
то ён, паводле плану, мае 
складацца з дрэваў ліс-
цевых парод (ліпы, дубы 
і клёны), і мае высадж-
вацца цягам 2-х год. Кан-
чатковая разбіўка алей 
і ўсталяванне “малых 
архітэктурных форм” 
будзе ажыццяўляцца пры 
наяўнасці сродкаў ужо 

напрыканцы гэтага - па-
чатку наступнага году.

У Свіслачы ажыццяў-
лялі дадатковую пасад-
ку дрэваў на вуліцах, а 
таксама ў прыватным 
сектары. Уладальнікам 
сваіх надзелаў прапана-
валася вызанчыць месца 
і самастойна высадзіць 
расліны. 

У Дружным закладзены парк
На раённым суботніку ў Дружным 
каля Дома культуры разбіт новы парк 

На выплату 
надбавак агулам 
будзе выдзелена 
Br52,7 млрд. ці 
каля $ 18 млн. 
па існаму курсу

Свіслач і Дружны занчна больш павязаны 
са сталіцай чым з Мар’інай Горкай. Гэта знайшло 
адлюстраванне й ў афіцыйных дакумантах.

         ТЭМА НУМАРА:           Мінск ці Мар’іна Горка         ТЭМА НУМАРА:      

Дзе жыць,  
Перадгісторыя.
З гісторыі пабудовы пасёл-

каў Свіслач і Дружны, вялома, 
што яны планаваліся як досыць 
аўтаномныя тэрыторыі. І, па-
водле спецыфікі гаспадарання, 
большыя сувязі мелі са сталі-
цай чым з райцэнтрам. Калі па 
Свіслачы яшчэ можна дыскута-
ваць, то Дружны — фактчына 
праект міскай інфраструктуры. 
ЦЭЦ-5 уваходзіць у сістэму 
энэргазабеспячэння сталіцы. 
Да і структура насельніцтва 
больш адпавядае тэрміну “га-
радская” альбо “мінская”.

Цяперашні час толькі пад-
цьвярждае моц сувязяў. Павод-
ле дадзеных камітэта дзярж-
кантроля Беларусі, ў мясцовай 
эканоміцы (чытай прадпрыем-
ствы пасёлкаў + Пухавіцкага 
раёна) задзейнічана крыху 
больш як 46% працаздольнага 
насельніцітва  Свіслачы. Ас-
татніх на зваць беспрацоўнымі 
немагчыма пры ўсім жадан-
ні. Тое, што калі не палова, то 
траціна жыхароў працуе аль-
бо вучыцца ў сталіцы — факт. 
Змяніць такі стан немагчыма, 
альбо вельмі цяжка. Пухавіцкі 
раён папросту не ў стане пра-
панаваць працоўныя месцы з 
адпаведнымі адукацыйнымі 
патрабаваннямі і адпаведным 
узроўнем заработнай платы.

Таму натуральна, што жы-
хары Свіслачы і Дружнага ўжо 

колькі год цешаць сабе надзе-
яй далучэння пасёлкаў да Мін-
скага раёна. У вуснах людзей 
“гістарычнае рашэння” мае 
быць прынята ужо “сёлета” ці 
“наступным годам”.

Для Пухавіцкага раёна такое 
пераразмеркаванне земляў, 
у разе ягонага правядзення, 
фактычна азначае фінансавую 
смерць. Бо, маючы меней за 
20% насельніцтва, нашая тэ-
рыторыя дае амаль 40% даход-
най часткі раённага бюджэта. І 
гэтая сума з часам мае толькі 

расці. Прычын тут некалькі. 
Гэта цудоўная транспартная 
інфраструктура, энэргетычная 
забяспечанасць і добрыя дэ-
маграфічныя паказчыкі (мала-
досць і вялікі натуральны ста-
ноўчы прырост насельніцтва).

Пляцоўкі Свіслачы, Руд-
зенска і прампляцоўка ЦЭЦ-5 
ма юць каласальны, па мерках 
навакольных тэрыторый, па-
тэнцыял прамысловага развіц-
ця.

Гэта дае дадатковыя падста-
вы для аптымізма і упэўненасці 
ў будучыні для мясцовых жы-
хароў.

Планы Мінска
Тое, што сталіцы цесна ў ця-

перашніх межах не бачна хіба 
сляпому. Адпаведна распрацоў-
ваюцца планы развіцця горада і 
навакольных земляў. Да гонару 
кіраўнікоў Мінска і вобласці, у 
якасці перспектывы для сталі-
цы стаў падыход “гарадской 
агламерацыі”. Гэта азначае, што 
Мінск разглядаюць не як горад, 
а як сукупнасць цесна павязаных 
між сабою населеных пунктаў і 
тэрыторый.

Вынікам такога падыходу ста-
ла супольнае рашэнне Мінскага 
гарвыканкаму і аблвыканкаму 
№ 3131/1399 “Пра зацвярджэн-
не схемы планіроўкі прыгарад-
най зоны г. Мінска”. Сама схема 
разам з тэкстам рашэння не 

публікавалася і навіна прайшла 
практычна не заўважна.

Аднак, нам ўдалося знайсці 
тэкст асноўнай часткі дакуманта 
пад назвай “Пра зацвярджэнне 
схемы планіроўкі прыгараднай 
зоны г. Мінска”. Схема была 
распрацавана УП “БелНИИПгра-
достроительства” і менавіта яна 
была зацверждана напрыканцы 
2008 года.

Дакумант быў распрацава-
ны з мэтай “вызначыць межы 
прыгараднай зоны г. Мінска і 
распрацаваць стратэгію плана-
вання сярэднетэрміновага і доў-
гатэрміновага узаемапавязанага 
тэрытарыяльнага развіцця гора-
да-цэнтра і ягонай прыгараднай 
зоны”.

Першае, што кідаецца ў 
вочы — пералік тэрыторый, якія 
аднесены да прыгараднай зоны 
сталіцы.

“У межы прыгараднай зоны 
уключаны тэрыторыі наступных 
адміністрацыйна-тэрытарыяль-
ных адзінак –  раёнаў:

• Дзяржынскага, Мінс-
кага, Смалявіцкага — цалкам;

• Вілейскага, Валожын-
скага, Стоўбцаўскага, Уздзен-
скага, Маладэчанскага, Чэр-
веньскага (ад 2 да 8 сельскіх і 
пасялковых саветаў)

• Лагойскага (пять сель-
скіх Саветаў + г.Лагойск);

• Пухавіцкага (шэсць 
сельскіх і два пасялковых Саве-
та), уключна з пасёлкамі гарад-
скога тыпу Рудзенск, Свіслач, 
працоўны пасёлак Праўдзінскі;

Усе гэтыя тэрыторыі 
разбітыя на тры падзоны:
Унутраная (Цэнтральная), 
Знешняя і спецыяльная (альбо 
2 спецыяльных). 

Унутраная падзона мае ста-
ць “тэрытарыяльным рэзервам” 
для роста сталіцы.

Спецыяльныя падзоны — 
найбольш дальнія (Стоўбцаўскі 
й Вілейскі раёны). Яны ства-
раюцца на тэрыторыях “най-
меньш краінутых цывілізацыяй” 
і прызначаны для забеспячэння 
адпачынку жыхароў агламерата 
“Мінск”.

Свіслач, Дружны і Рудзенск 
увайшлі у так звану знешнюю 
падзону.  Каб патлумачыць 
функцыянальны сэнс дадзенага 
рашэння прасцей за ўсё працы-
таваць дакумант: “Вакол цэн-
тральнай падзоны фармуецца 
знешняя падзона, якая ўключае 
тэрыторыі сельскіх Саветаў дру-
гога і трэцяга парадку суседс-
тва – Мінскага, Смалявіцкага, 
Дзяржынскага, Лагойскага, Пу-
хавіцкага, Маладэчанскага і Чэр-
веньскага раёнаў. Тут на на 63% 
тэрыторыі прыгараднай зоны 
пражывае больш за 80% гарад-
скога і 50% сельскага насель-
ніцтва /ПЗМ/. У межах знешняй 
падзоны плануецца:

• У сярэдніх і малых га-
радах і найбуйнейшых сельскіх 
населеных пунктах, размерка-
ваных ўздоўж маністральных 
накірункаў, размяшчаць выносі-
мыя з Мінску прадпрымества і 
арганізацыі;

Маючы меней за 20% насельніцтва, Дружны 
і Свіслач даюць амаль 40% даходнай часткі 
раённага бюджэта.

Дружны і Свіслач ўжо зараз больш 
нагадваюць сталічны мікрараён, чым 
ПГТ у 30 кіламетрах ад райцэнтра

 з кім жыць

Схема прыгараднай 
зоны горада Мінска 

• У паселішчах уздоўж 
чыгункі (у межах гадзіннай дас-
тупнасці) будаваць жытло ты-
повых спажывецкіх якасцяў, для 
мінчкоў, якія патрабуюць паляп-
шэння жылёвых умоваў;

• Рэкрэацыйную дзей-
насць арыентаваць на пераваж-
нае размяшчэнне аб’ектаў доў-
гатэрміновага і упадарадкаванне 
месцаў кароткатэрміновага ад-
пачынку з развіццём камерцый-
ных відаў паслуг;

• Транспарт развіваць 
ў накірунку найбольш поўнага 
ахопу тэрыторыі пасажырскім 
злучэннем з прытрымкай патра-
баванняў сацыяльных стандар-
таў па інтэнсіўнасці руху;

• Інжынерную інфра-
структура развіваць з улікам ук-
лючэння камунальных аб’ектаў 
горада Мінска ў агульную сіс-
тэму інжынерных камунікацый 

і збудаванняў адміністрацыйных 
раёнаў.”

Такім чынам, нашу тэрыто-
рыю плануецца яшчэ больш 
транспартна павязаць з Мінс-
кам, вынесці (магчыма на прам-
пляцоўку) частку сталічных 
прадпрыемстваў і распачаць 
будаўніцтва тыпавога жытла для 
мінчукоў. Што да магчымасцяў 
развіцця турызма, то пры наў-
насці патэнцыялу, плануецца 
паядноўваць ўвядзенне ў экс-
плуатацыю аб’ектаў доўгатэрмі-
новага адпачынку (агратурызм, 
дамы адпачынку, дзіцячыя лет-
нікі) з абсталяваннем месцаў 
для “выездаў на дзень”. Асаблі-
вая ўвага надаецца пашырэнню 
сферы паслуг.

Пры гэтым плануецца най-
бліжэйшым часам ствараць 
схемы комп-
лекснай тэ-

рытарыяльнай аргаізацыі (СКТА) 
— фактычна планы развіцця тэ-
рыторый з улікам развіцця Мін-
ска і суседніх падзон ПЗМ.

І што гэта дае
Вынікам такога планаван-

ня і развіцця непазбежна стане 
рост узаемасувязяў Свіслачы й 
Дружнага са сталіцай і, як вынік, 
паляпшэнне інфраструктуры і 
эканамічных паказальнікаў. 

З моманту афіцыйнай пуб-
лікацыі плана варта чакаць і 
скачка коштаў на нерухомасць 
параўнаўча з мінулым годам. 
Пэўнасць у развіцці інфраструк-
турных сувязіў з Мінскам, нату-
ральна дадае вартасці кватэрам 
ці надзелам зямлі на тэрыторыі 
пассавета. 

З другога боку, у плане ні сло-
вам не абумоўлены змены ад-
міністрацыйных межаў раёнаў 

Мінскай вобласці. Таму Свіслач 
і Дружны застануцца пакуль у 
складзе Пухавіцкага раёна. Пры 
гэтым інфраструктурныя, эка-
намічныя і культурныя сувязі з 
райцэнтрам будуць змяньшац-
ца год да года. З часам роля 

Мар’інай Горкі можа звесціся 
да “далечы куды, на жаль, варта 
ехаць дзеля пары адміністра-
цыйных працэдур”.  Вось на гэ-
тым этапе і пры ўмове значнага 
росту насельніцтва магчымыя і 
перагляды межаў раёнаў. Хаця, 
Пухавіцкі райвыканкам, мусіць, 
да апошнягя будзе супраціўляц-
ца “здачы” Свіслачы і Дружнага.

Калі гэтага чакаць
Распрацоўка і пачатака рэалі-

зацыі схем комплекснай тэрыта-
рыяльнай арганізацыі, паводле 
пляна плануецца пачаць не 
пазней 2015 года.  Пры гэтым 
самі схемы-планы маюць быць 
распрацаваныя бліжэйшымі 
года-дзьвюма. А 2015 — апошні 
тэрмін пачатку раэлізацыі

Канчаткова Мінская пры-
гарадная зона атрымае свае 

абрысы і функцыянальную на-
поўненасць да 2020-2025 года. 
Да гэтага часу хоць і нячаста, 

але паездзім 
у Мар’іну 

Горку.
 

Пасля публікацыі 
плана варта чакаць  
скачка коштаў на 
нерухомасць

Дыміце 
на здароў’е

Палата прадстаўнікоў 
прыняла ў першым чы-
танні змены і дапаўненні 
ў закон аб дзяржаўнай 
экалагічнай экспертызе. 
Міністр прыродных рэ-
сурсаў і аховы наваколь-
нага асяроддзя Беларусі 
Лявонцій Харужык паве-
даміў, што законапраект 
значна скарачае пералік 
аб’ектаў, якія падлягаюць 
дзяржаўнай экалагічнай 
экспертызе. Прадуглед-
жваецца і скарачэнне 
тэрмінаў распрацоўкі і 
зацвярджэння праектнай 
дакументацыі. Забяс-
печыць гэта плануецца, 
ужыўшы своеасаблівае 

ноў-хаў: дзяржаўная эка-
лагічная экспертыза буд-
зе праводзіцца ў працэсе 
распрацоўкі праектнай 
дакументацыі, а не пасля 
перадачы яе замоўцу. З 
аднаго боку гэта істотна 
скараціць час, які затра-
чваецца на атрыманне 
дазволу на будаўніцтва. 
А з другога варта задаць 
сабе пытанне: “Якім чы-
нам можна вызначыць 
патэнцыйную экалагіч-
ную загрозу аб’екта, не 
маючы нават ягонага 
праекта?”. Сам міністр 
адзначае, што адказнас-
ць за якасць праектнай 
дакументацыі цалкам 

будзе ўскладзена на яе 
распрацоўшчыка. Што 
пры гэтым будзе рабіць 
і за што будзе адказваць 
ягонае ведамства, спадар 
Харужык не ўдакладніў.

Затое міністар аховы 
навакольнага асяроддзя 
адзначыў: “рэалізацыя 
норм новага закона пры-
вядзе да паляпшэння 
інвестыцыйнага і бізнес-
клімату ў краіне, спраш-
чэнню адміністрацыйных 
працэдур. Згодна з зако-
напраектам да кампе-
тэнцыі Савета Міністраў 
аднесена зацвярджэнне 
парадку правядзення 

дзяржаўнай экалагіч-
най экспертызы і ацэнкі 
ўздзеяння на наваколь-
нае асяроддзе. Усё гэта 
дасць магчымасць зняць 
унутраныя супярэчнасці і 
дубліраванне нарматыў-
ных прадпісанняў.”

У пагоне за інвес-
тыцыйным грашыма 
бе ла рускія дэпутаты ах -
вяруюць бяспекай гра-
мадзян. Прыняты ў пер-
шым чытанні закон “пра 
экалагічную экспертызу” 
ускладае адказнасць за 
якасць праектнай да-
кументацыі на яе рас-
працоўшчыка і здымае 

дзяржаўны кантроль за 
выкананнем экалагічных 
норм нават на ўзроўні 
праектавання. Усталёў-
ваецца механізм, павод-
ле якога парушэнні эка-
лагічнага заканадаўства 
толькі фіксуюцца “па 
факту здзяйснення”. За-
конам не прадугледжва-
ецца ніякіх супрацьвагаў 
для недапушчэння па-
чатку будаўніцтва заве-
дама шкодных аб’ектаў. 
Замест практыкі пра-
філактыкі небяспечнага 
будаўніцтва прыймаецца 
практыка пакарання за 
ўжо нанесеную шкоду. 

Дэпутаты прынялі закон, 
які стае мінай запавольненага
 дзеяння ў сістэме аховы 
навакольнага асяроддзя Беларусі

Адказнасць за якасць праектнай 
дакументацыі будзе ўскладзена поўнасцю 
на яе распрацоўшчыка.

Міністр прыродных рэсурсаў 
і аховы навакольнага асяроддзя Беларусі 

Лявонцій Харужык

НАМ ПА ДАРОЗЕНАМ ПА ДАРОЗЕ

МЫ НЕ ПЛАЦІМНЕ ПЛАЦІМ ГРОШЫ — МЫ ДАЕМ СЛОВА!СЛОВА!

Любіш праўду? 
Прагнеш справядлівасці? 
Маеш што сказаць іншым?

Чытай, пішы, працуй з намі. Твае 
лісты чакаем на:

sviesnik@gmail.comsviesnik@gmail.com

8 траўня, пасля паве-
дамлення жыхароў вёсак 
Новы Двор і Караліш-
чавічы, прадстаўнікі 
Мінскай абласной інс-
пекцыі аховы наваколь-
нага асяроддзя выехалі 
на раку Свіслач (участак 
цячэння на 4-6 км. ніжэй 
за прамзону “Шабаны”). 
Інспектары адразу звяр-
нулі ўвагу на тое, што 
вада ў рацэ мае жоўты 
колер і на паверхні пла-
ваюць хлоп’я белага “ак-
тыўнага” іла. А таксама 
загіблая рыба. 

Мертвую рыбу інс-
пектары прыродааховы 
вылоўлівалі на працягу 
15 кіламетраў цячэння 
ракі - аж да адметкі 2 км. 
ніжэй за мяжу вёскі Сіня-
ла. Там, дзякуючы вадзе 

ракі Трасцянка і шмат-
лікіх крыніц канцэнтра-
цыя атруты ў Свіслачы 
значна ўпала і колер 
вады стаў “набліжаным 
да натуральнага”. Рака 
перастала быць смярот-
най для рыбы ўсяго толь-
кі ў 18-20 кіламетрах ад 
пасёлка Свіслач.

З ракі дасталі 302 
асобіны загіблай рыбы. 
Былі ўзяты пробы вады 
дзеля аналізу. Аднак, 
спецыфіка забруднення і 
без таго указвае, што ве-
рагодней за ўсе адбыўся 
выкід у Свіслач неачыш-
чаных сцёкавых водаў з 
Мінскай станцыі аэрацыі 
альбо з прадпрыместваў 
прамзоны “Шабаны”. 
Асноўным чыннікам які 
дазваляе сцярджаць гэ-
тае — адмысловы тып і 
выгляд т.з. “актыўнага” 
іла. Гэта змесцівы якія 
выкарыстоўваюцца пры 
(а таксама ўтвараюцца ў 
працэсе) ачыстцы сцёка-
вых водаў. 

У Украіне, паводле 
розных ацэнак накапіла-
ся ад 20 да 40 тысяч тон 
ядахімікатаў, якія падля-
гаюць знішчэнню. Міністр 
сельскай гаспадарскі, на-
прыклад, кажа пра 35-38 
т. тон. А ў Данецкай воб-
ласці, захоўваеца “толькі” 
506,6  тон непрыдатных, 
забароненых, невядомых 
пестыцыдаў і ядахімі-
катаў. Прадстаўнікі аб-
ласной дзяржаўнай ад-
міністрацыі заяўляюць, 
што складаванне ядаў 
пачало уяўляць рэальную 
загрозу стану наваколь-
нага асяроддзя і зароў’ю 
насельніцтва. 

Гэтыя пестыцы-
ды — спадчына пасля 
банкруцтва шэрагу мяс-
цовых калгасаў. Альбо, 
так званыя, “свядома 
неўжываныя” — новыя 
ўласнікі зямлі вырашылі 
не карыстацца небяспеч-
нымі рэчывамі ў сельска-
гаспадарчых работах.

На сёння ў Украіне 
існуюць толькі 2 спецы-
ялізаваных прадпрыем-
ства па знішчэнню 
ядахіміка-
таў. 

Іх сумарная гадавая ма-
гутнасць — утылізацыя 
каля 120-130 тон. Існыя 
хімічныя вытворчасці, 
якія паводле роду сваёй 
вытворчасці, могуць 
дапамагчы вырашыць 
праблему, адмаўляюцца 
прымаць “небяспечны 
груз”. Не ратуюць сітуа-
цыю нават выдзеленыя 
сродкі на ўтылізацыю ат-
руты — каля 30-40 мільё-
наў даляраў на 2009 год

Матывацыя ў тым, 
што нават досыць вялікія 

прыбыткі ў час крызы 
не могуць кампенсаваць 
патэнцыйнай небяспекі 
работ з такой колькасцю 
небяспечнага матарыяла. 

Застаюцца варыян-
ты ўтылізацыі ў іншых 
краінах. Але і тут існую-

ць праблемы. У 
лістападзе 

ЕС выступіў за істотнае 
скарачэнне выкарыстан-
ня пестыцыдаў. Ствара-
ецца моцна абмежава-
ны пералік дазволеных 
ядахімікатаў. Усё астатняе 
забаронена да карыстан-
ня й транспарціроўкі на 
тэрыторыі Еўрапейскага 
Саюза.

Праблемным чы-
ноўнікі называюць і 
варыянты ўтылізацыі ў 
Расійскай Федэрацыі. 
Прычына — нацягнутыя 
міждзяржаўныя стасун-
кі. Застаюцца да раз-
гляду толькі 2 рэальных 
варыянта: прасіць дапа-
могі ва ўтылізацыі ядаў 
Рэспубліку Беларусь 

альбо Рэспубліку Мал-
дову. Малдова, як вядо-
ма сама не мае адпавед-
ных прадпрыемстваў. А 
ў Беларусі акрамя існых 
хімічных заводаў, буду-
ецца і ЗАТ “Август-Бел” 
з печкай, прызначанай 
для спальвання песты-
цыдаў. Пытанне толькі у 
тым, ці дамовяцца ўра-
ды. 

Скарыстана інфармацыя 

ангенцтва УНІАН, 

агенцтва “Новини-24”. 

Рака 
смерці
Майскія святы 
адзначыліся 
масавым морам 
рыбы ў Свіслачы

СХЕМА ЗАБРУДЖАННЯ
Мінск

Прамзона “Шабаны” — 
верагоднае месца выкіду

Сіняло — тут рыба 
перастала гінуць.

р. Трасцянка

 — Месцы дзе 
фіксаваўся мор рыбы

п. Прывольны

Імпарт 
ядаў
Украінскія ўлады разглядаюць 
магчымасць утылізацыі ў Беларусі сваіх 
запасаў пратэрмінаваных пестыцыдаў

Украіна мае ад 20 да 40 тысяч тон 
ядахімікатаў. А сумарная гадавая 
магутнасць заводаў па іх знішчэнню 
— каля 120-130 тон

Сховішча пестыцыдаў 
на чарнігаўчыне (18 
км. да Беларускай 
мяжы). Так выглядае 
сярэднестатыстычны 
склад ядахімікатаў у 
Ўкраніе.

Казіно Казіно 
верных ленінцаў

Вярхоўная Рада Ўкраіны 
прыняла адразу ў двух чытаннях 
закон “Пра забарону гральнага 
бізнэса ў Украіне”. Такім чынам 
усе казіно і гральныя аўтаматы 
ў суседняй дзяржаве апынулі-
ся па-за законам. Забарона не 
тычыцца латарэй, тэлевізійных 
шоў а таксама працы букме-
кераў. За прагаласавалі прад-
стаўнікі ўсіх палітычных сіл ак-
рамя камуністаў.

Прыняццё закона стала вы-
нікам пажару ў залі гральных 
аўтаматаў у Днепрапятроўску. У 
выніку таго здарэння 9 чалавек 
згарэлі зажыва. Адразу пасля 
трагедыі кабінет міністраў на 3 
тыдні прыпыніў дзейнасць усіх 
гральных установаў Украіны. 
Аднак, як традыцыйна адбыва-
ецца ў нашага паўднёвага сусе-
да, каля 20% фірм праігнаравалі 
распараджэнне кабміну і пра-
цягвалі працу. У выніку пытанне 

было вынесена на разгляд пар-
ламенту. Спешна распрацава-
ны закон цалкам забараняе ўсе 
віды казіно і гральных аўтама-
таў, анулюе выдадзеныя раней 
ліцэнзіі на гэты від дзейнасці 
і усталёўвае пакаранне за па-
рушэнне заканадаўства. Цяпер 
гаспадары “нелегальных” казіно 
будуць штрафавацца ў памеры 
да 8 тысяч мінімальных зарплат 
(каля 50 тысяч даляраў) альбо 
да 5 год пазбаўлення волі.

Забарона мае цягнуцца не 
меней за тры месяцы. Тым ча-

сам, украінскія дэпутаты і ўрад 
падрыхтуюць закон, якім будуць 
выдзеленыя адмысловыя пля-
цоўкі па-за межамі гарадоў для 
развіцця гральнага бізнэсу. Фар-
муюцца своеасаблівыя украінс-
кія Лас-Вегасы. На астатняй тэ-

рыторыі азартныя гульні будуць 
па-ранейшаму па-за законам.

Пікантнасці сітуацыі дадае 
тое, што за жорсткія рашэнні 
прагаласавалі 386 дэпутатаў — 
прадстаўнікі ўсіх палітычных 
сіл акрамя камуністаў. Фракцыя 
КПУ ў поўным складзе не брала 
ўдзел у прыняцці закона. Фак-
тычна, камуністы сталі апошнім 
фарпостам абароны праяваў 
“дзікага капісталістычнага ладу” 
у выглядзе казіно і “аднарукіх 
бандытаў”. Лідары камуністыч-
най партыі сцвярджаюць, што 

яны клапоцяцца пра працаўні-
коў казіно і залаў гральных аў-
таматаў. 

5 чэрвеня прэзідэнт Украіны 
Віктар Юшчанка ветаваў закон, 
спасылаючыся на ягоную неда-
працаванасць. Аднак, дэпутаты 

практычна ўсіх фракцый Вяр-
хоўнай Рады Ўкраіны ўжо 10 
чысла маюць пераадолець вета 
прэзідэнта. Адзінымі хто буд-
зе галасаваць супраць закона 
ёсць... народныя абранцы ад ка-
муністычнай партыі Ўкраіны.

Бліжэйшым часам будуць за-
чыненыя 10 319 гральныя ўста-
новы. Па прыкладных падліках 
без працы могуць застацца каля 
200 тысяч чалавек. Гэтыя лічбы 
не спужалі дэпутатаў Украінска-
га парламенту. Яны сыходзілі з 
іншых разрахункаў: для забес-
пячэння работы 1 працаўніка іг-
ральнай установы патрэбна пры-
намсі 10 чалавек, якія пакідаюць 
свае грошы ў казіно ці аўтамаце. 
Адпаведна, колькасць “гульцоў” 
у Ўкраіне па самых сціплых пад-
ліках сягае 2 мільёнаў чалавек. А 
гэта каля 5% ад ўсяго насельніц-
ва краіны. Псіхолагі і псіхіатары 
яшчэ 2 гады таму пачалі біць 
трывогу з нагоды распаўсюду 
псіхічнай залежнасці ад азарт-
ных гульняў. У выніку, народныя 
абранцы вырашылі ахвяраваць 
сродкі на перападрыхтоўку ці 
стварэнне новых працоўных 
месцаў для 200 тысяч чалавек 
дзеля выратавання псіхічнага 
злароў’я 2-х мільёнаў. 

У украінскіх камуністаў іншы 
падыход. Палітычныя аналітыкі 
называюць наступную прычы-
ну прынцыповай пазіцыі КПУ: 
асноўная электаральная пат-
рымка камуністаў - гэта поўд-
зень краіны і вялікія гарады, дзе 
якраз найбольш і развіты дад-
зены від дзейнасці. Акрамя таго 
большая частка бізнэсменаў-
спонсараў КПУ тым ці іншым 
чынам павязаная з гральным 
бізнэсам. У выніку для украін-
скіх верных ленінцаў змагацца 
з казіно азначае “рубіць сук на 
якім сядзіш”. 

Камуністы сталі 
апошняй надзеяй 
для украінскіх казіно

У Ўкраіне налічваецца 10319 гральных 
устаноў. Псіхіатары адзначаюць рост 
колькасці “іграманіі” — псіхічнай залежнасці 
ад азартных гульняў

Умом 
Россию 
не понять

Падчас адпачынку ў Фла-
рыдзе (ЗША), двое жыхароў 
культурнай сталіцы РФ - горада 
Санкт-Пецярбургу вырашылі 
прадэманстраваць сваю, як ка-
жуць у Расіі, “крутасць”.

Падчас перасячэння мяжы, 
яны атрымалі памятку па мяс-
цовых законах. Пасля прачы-
тання дакуманта і традыцыйнага 
рускага распіцця алкаголю рус-
кія 32-х гадовы Антон В. і 30-і 
гадовы Яўген О. знайшлі цікавы 
пункт. Аказваецца, у Фларыдзе 
досыць сурова караецца... сэкс з 
дыкаабразам. Ідэя для далейшых 
забаваў у рускіх гаравах узнікла 
“у момант”. ” В конце концов, 
мы приехали сюда повеселить-
ся в свое удовольствие!” - заявіў 
Антон і пайшоў шукаць “амеры-
канскага ёжыка”. 

Не прайшло і гадзіны як была 
(ці быў) знойдзена ахвяра - ды-

каабраз сярэдніх памераў. “А 
теперь мы покажем, кто в доме 
хозяин”, - сказаў Яўген. Яны з 
Антонам прыспусцілі нагавіцы 
і зрабілі некалькі “характэрных 
рухаў”.

Увечары таго ж дня турыс-
ты не прыходзячы “у цвярозы 
стан” пагрузіліся ў самалёт і 

вылецелі ў Лос Анджэлес (штат 
Каліфорнія). А вось ранкам, пе-
рад пасадкай самалёта, разам 
з пахмеллем турысты адчулі 
дыскамфорт адпаведных мес-
цах.  Калі п’яны ўгар канчаткова 

прайшоў,  боль стаў такі, што 
“рускія моладцы” вымушаны 
былі звярнуцца па медычную 
дапамогу. З аэрапорту яны былі 
накіраваны наўпрост у лякар-
ню. Дягназ дактароў - “іглы ды-
каабраза ў геныталіях”.

Дактары клінікі Cedars-Sinai 
стараліся захоўваць сур’езны 
выгляд і, каментуючы здарэнне 
заўважылі толькі адно “Добра, 
што яны своечасова пакінулі 
Фларыду. А так бы ім яшчэ 
прышлося з бальнічнага ложка 
ехаць у суд”.

Пасля ад’езду дадому, рускія 
моладцы вымушаны былі другі 
раз звярнуцца да ўролагаў. 
Як высвятляецца, закон Фла-
рыды акрамя дзіўнасці, мае і 
рацыянальнае зерне: калючкі 
дыкаабраза утрымліваюць ад-
мысловыя раздражняльнікі. Не 
пазбеглі такой бяды і Яўген з 
Антонам. У іх пачалося мацней-
шае запаленне.

Як кажацца ў старым бара-
датым анекдоце “на следующий 
день чудо опухло и сильно бо-
лело”. 

Двое рускіх турыстаў каб прадэманстраваць 
амерыканцам “силу русского духа” 
згвалтавалі дыкаабраза

Даведка з Вікіпедыі.ру: 

Поркупин, североамерикан-
ский дикобраз (лат. Erethizon 
dorsatum) — второй по вели-
чине грызун Северной Амери-
ки после бобра: длина его тела 
60—90 см, толстый хвост до 30 
см длиной; масса 5—14 кг. Тело 
с головы до хвоста покрыто жел-
товато-белыми зазубренными 
иглами (до 30.000 штук) с чер-
ными или коричневыми конца-
ми. Остевые волосы несколь-
ко длиннее игл. Контрастная 
черно—белая окраска должна 
предупреждать потенциальных 
нападающих об опасности. 

Толькі наступнага 
ранку рускія турысты 
працвярозелі й адчулі 
боль у “адпаведных 
месцах.”

Дзіўныя людзіДзіўныя людзі

Замуравалі, 
дэманы

У 2000 годзе жыхар На-
васібірска набыў дзьве смежныя 
кватэры, якія аб’яднаў у адну. 
Пасля ягонай смерці пяціпакаё-
вая кватэра мела адыйсці пра-
мому спадкаемцу - сыну. Аднак, 
брат памёрлага, які раней быў 
уласнікам адной з кватэр, па-
чаў прэтэндаваць на сваю долю 
спадчыны. Пасля 9 год судовай 
цяганіны, Ленінскі райсуд На-
васібірска вынес рашэнне пра 
падзел кватэры на дзве.

Рэалізацыю рашэння забяс-
печылі судовыя прыставы. Яны 
не знайшлі нічога лепшага як 
збудаваць сцяну, якая падзялі-
ла жытло на дзьве чатскі. Усё 
б было нармальна каб не адно 
“але”: Прыставы замуравалі 
сына памёрлага разам з маці ў 
той частцы кватэры, дзе ёсць 
ванны пакой, прыбіральня але 
няма кухні і уваходных дзвярэй. 
“Вось ужо колькі дзён /яны/ зна-
ходзяцца ўзаперці й вымушаны 
харчавацца ўсухамятку” - адзна-
чае адвакат аднаго з бакоў.

Дзякуючы сябрам і знаёмым, 
замураваныя, прынамсі, маюць 
чым харчавацца: ежу спускаюць 
з даху альбо падымаюць праз 
вокны з кватэры, якая знаходзіц-
ца на паверх ніжэй. Якім чынам 
замураваныя ўласнікі знойдуць 
магчымасць выходзіць на працу 
(пакуль маці і сын ўзялі адпачы-
нак за свой кошт) - невядома.

Інтэрфакс, 
мабільны рэпарцёр 

Судовыя прыставы 
замуравалі маці 
з сынам у кватэры

Пачатак сезона нельга 
на з ва ць лёгкім для футбольнага 
клуба “Рудзенск”. Паводле жар-
таў календара, наша каманда ў 
стартавых турах згуляла прак-
тычна з усімі фаварытамі сёлет-
няга розыгрышу. І тым большай 
павагі выклікаюць вынікі: 6 гуль-
няў - 6 перамог.

Апошнія 2 туры наша каман-
да праводзіла з супернікамі, якія 
па выніках леташняга чэмпіянату 
былі лідарамі а сёлета з прычы-
ны няўдалага старту, месцяцца 
на дне турнірнай табліцы.

30 траўня “Рудзенск” правод-

зіў на выездзе супраць Мастоўс-
кана “Нёмана”. Варта заўважы-
ць, што менавіта “Нёман” спыніў 
пераможную серыю другога лі-
дара лігі - ФК “Асіповічы”. Адпа-
ведна, ў родных сценах мастаў-
чане праглі спыніць і “Рудзенск”. 
Гульня пачалася з вострых атак 
абедзьвух каманд. Цяжкасцяў 
гульні дадаў і дождж які перы-
ядычна накрапваў, пачынаючы 
з 10 хвіліны гульні. Нягледзячы 
на гэтае, гульню можна назваць 
досыць карэктнай і тэхнічнай. За 
ўвесь матч было паказана толькі 
2 жоўтыя карткі.

“Рудзенск” гуляў шырока, ак-
тыўна карыстаючы флангі. Гэта 
стала ў пэўнай меры нечаканас-
цю для абаронцаў “Нёмана”.   На 
перапынак каманды сышлі з лі-
кам 0-1 на карысць “Рудзенска”.

У другой 
палове гульні 
мастоўскія фут-
балісты спраба-
валі пераламіць 
ход матча, аднак 
іх хапіла аднос-
на ненадоўга. 
Рудзенск кант-
раляваў сярэдзі-
ну поля і досыць 
часта “разразаў” 
абарону Нёма-
на. Былі і флан-
гавыя перадачы 
і выхады сам 
на сам. Такая 
разнастайнасць 

у атацы канчаткова расхістала 
абарону “Нёмана”. У выніку - 
другі прапушчаны мяч і выніко-
вы лік на табло 0-2 на карысць 
Рудзенска.

У сёмым туры чэмпіяната, 7 
чэрвеня  ФК “Рудзенск” на сваім 
полі з лікам 2-1 перамог слуцкі 
“Слуцкцукар”. Нягледзячы на 
рознае турнірнае становішча, 
гульня ў Мар’нінай Горцы не ста-
ла лёгкай прагулкай для “Руд-
зенска”. Першы тайм застаўся 
цалкам за нашай камандай. 

“Рудзенск” меў багата галявых 
момантаў. Адак, рэалізаваць іх 
ў галы ўдалося толькі двойчы: 
напачатку, другі пункт запісаў на 
свой “галявы залік” 23-х гадовы 
форвард Ілля Давыдзенка. А ўжо 
праз колькі хвілін вострую атаку 
завяршыў голам самы дасведча-
ны гулец каманды - паўабаронца 
Леанід Лагун. З лікам 2-0 каман-
ды пайшлі на перапынак. 

Другі тайм выдаўся ці не 
поўнай супярэчнасцю перша-
му. Слуцкцукар істотна дадаў у 
хуткасці і актыўнасці. Пачалася 
барацьба ў сярэдзіне поля. Зь-
явіліся й вострыя атакі случ-
чакоў. Адна з іх скончылася 

прызначэннем пенальці ў браму 
“Рудзенска”. Лік стаў 2-1. 

Пабачыўшы магчымасць 
увезці так патрэбныя заліковыя 
пункты з гасцявой гульні супра-
ць лідараў, гульцы Слуцкцукару 
пачалі сапраўдную аблогу нашай 
штрафной. Да гонару абароны 
“Рудзенска” і брамніка каманды, 
лік 2-1 і стаў выніковым.

Такім чынам пераможная се-
рыя ФК “Рудзенск” доўжыцца 6 
гульняў. Альбо УСЕ матчы чэм-
піянату.

Дзякуючы такой гульні “Руд-
зенск” цвёрда заняў першае 
месца ў турнірнай табліцы.Наша 
каманда, адарвалася ад найб-
ліжэйшага канкурэнта, ФК “Асі-
повічы” на 3 пункты і мае гульню 
у запасе. 

Папраўдзе, такому адрыву 
паспрыяў правальны для асі-
повіцкіх футбалістаў матч матч 
7-га тура на выедзе супраць 
віцебскага “Мясакамбіната”: 
пройгрыш 3-1.

Цікавы факт: за 7 тураў ро-
зыгрышу 15 футбалістаў лігі за-
бівалі па 2 і больш мяча ў брамы 
супернікаў. З іх 5 прадстаўнікоў 
ФК “Рудзенск”. Гэта Кірыевіч 
Аляксандар (3 галы), Давыдзен-
ка Іл., Лагун Л., Тарлікоўскі А., 
Хадневіч А. (па 2)

Наступныя гульні “Рудзенск” 
правядзе  на выедзе супраць 
дзяржынскай “Лівадзіі”, а праз 
тыдзень на сваі полі будзе пры-
маць “Бярозу”. 

 М Каманда Г В Н П М П

1 Рудзенск (Рудзенск) 6 6 0 0 14-3 18
2 Асіповічы (Асіповічы) 7 5 0 2 16-9 15

3 Гарадзея (Гарадзея) 7 4 2 1 12-8 14

4 Вертыкаль (Калінкавічы) 7 4 1 2 7-8 13

5 Мададэчна 7 4 0 3 12-7 12

6 Зорка-БДУ (Мінск) 7 2 3 1 8-3 9

7 Мясакамбінат (Віцебск) 6 3 1 2 14-10 10

8 Орша (Орша) 7 2 2 3 8-12 8

9 Жлобін (Жлобін) 7 2 1 4 6-11 7

10 Нёман (Масты) 7 1 3 3 5-8 6

11 Клечаск (Клецак) 7 1 3 3 4-7 6

12 Бяроза (Бяроза) 7 1 1 5 6-13 4

13 Слуцкцукар (Слуцак) 7 1 1 5 7-17 4

14 Лівадзія (Дзержынск) 7 0 4 3 2-5 4

Турнірнае становішча Чэмпіянату Беларусі ў ІІ лізе

Вышлі ў адрыў
Футбольны клуб 
Рудзенск выйграе 
ўсе матчы ад пачатку 
чэмпіяната

Супернікі “Рудзенска” 
спрабавалі давесці, 
што могуць даць бой  
і лідарам першыства

CПОРТCПОРТ


